
1. Անհրաժեշտությունը

Ներկայացված որոշման նախագծի ընդունումը պայմանավորված է կոնկրետ կարգապահական տույժերի հաջորդական կիրառման դեպքում ծառայողական քննություն անցկացնելու անհրաժեշտությամբ: 
2. Ընթացիկ իրավիճակը և խնդիրները

Հայաստանի Հանրապետության կառավարության 13.07.2012թ-ի N 1003-Ն որոշմամբ հաստատված կարգի 6-րդ կետի 2-րդ ենթակետի համաձայն ծառայողական քննությունն անցկացվում է «Համայնքային ծառայության մասին» Հայաստանի Հանրապետության օրենքի 32-րդ հոդվածի 1-ին մասի «բ» և «գ» կետերով նախատեսված կարգապահական տույժերից որևէ մեկի կիրառումից հետո` մեկ տարված ընթացքում, նոր կարգապահական տույժ կիրառելու, ինչպես նաև նույն հոդվածի 1-ին մասի «գ1» և «դ» կետերով նախատեսված կարգապահական տույժերից որևէ մեկը կիրառելու համաձայնություն ստանալու համար օրենքով կարգապահական տույժ կիրառելու իրավասություն ունեցող պաշտոնատար անձի կողմից լիազորված մարմին դիմում ներկայացնելու դեպքում:

«Համայնքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» 25 փետրվարի 2013 թվականի ՀՕ-4-Ն Հայաստանի Հանրապետության օրենքով փոփոխվել են օրենքի 33-րդ հոդվածով կարգապահական տույժերի հաջորդական կիրառմամբ պաշտոնից ազատվելու հիմքերը, որին համապատասխան մշակվել է ներկայացված որոշման նախագիծը:

Որոշման նախագծով հստակ նշվում է նաև, որ կարգի 6-րդ կետի 2-րդ, 3-րդ և 4-րդ ենթակետորով նախատեսված` կիրառման ենթակա կարգապահական տույժերը, ինչպես նաև 5-րդ ենթակետով նախատեսված պաշտոնից ազատման հիմքը, իրավասու պաշտոնատար անձի կողմից կիրառվում են ծառայողական քննության արդյունքներով լիազորված մարմնի կողմից տրված համաձայնության դեպքում:
3. Տվյալ բնագավառում իրականացվող քաղաքականությունը
Ներկայացված նախագիծը տվյալ բնագավառում իրականացվող քաղաքականության փոփոխություն չի նախատեսում:

4.  Կարգավորման նպատակը և բնույթը

Ներկայացված որոշման նախագծի ընդունմամբ կհստակեցվեն համայնքային ծառայողի նկատմամբ ծառայողական քննություն անցկացնելու դեպքերը: 
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման նախարարության աշխատակազմի համայնքային ծառայության հարցերի վարչության կողմից:
6. Ակնկալվող արդյունքը

Որոշման նախագծի ընդունմամբ հստակ կնկարագրվեն ծառայողական քննություն անցկացնելու դեպքերը և կսահմանվի կոնկրետ դեպքերում լիազորված մարմին ծառայողական քննություն անցկացնելու դիմում ներկայացնելու պարտադիր պահանջը: 
